
స్వప్నములు.




   గంగ--- నేడు సుందరమ్మగారివలన జెన్నపట్టణపు ముచ్చటలెన్నియో దెలిసికొంటినిజుండీ!


   అప్పల-- అవియేమి? నాతోగూడ జెప్పుము.


   గంగ:--చెన్నపట్టణములొ వీధులలోనే రైలుపట్టాలు గలవట. వానిమీద బొగలేకుండ నొకదివ్యశక్తిచే నడుప బడుబండ్లు పోవుచుండునట. అచ్చటిదీపములన్నియు నొక్కసారియే వెలుగునట. డిశంబరునెలలో గొప్ప సంత జరుగునట. దానినిజూచియేతీఱవలెగాని వర్ణీంపనశక్య మట. సుందరమ్మగారసంత కీయేడువెళ్ళెదరంట. వెళ్లుచున్నప్పుడు నన్నుగూడ గొనిపోయెదమనిరి. అప్పుడుమనమిద్దఱము బయలుదేఱి వెళ్ళి యావినోద ములన్నియు జూచి రావలయునని నాకోరిక. మీరేమందురు?


   అప్పల--నేనుగూడ జెన్నపురి కెప్పుడును వెళ్లి యుండక పోవుటచే నొకసారి చూడదగినదే. కాని యచ్చటి నాగరికతను జూచిన, మనముగూడ నటులే యుండవలయునని కోరి చెడిపొవుదుమేమో యని భయపడుచున్నాను.


    గంగ---చూచి వచ్చినంతమాత్రముననే చెడిపోదుమా? మనకెంతో సొమ్మువ్యయము కాదుట.  ముప్పాతిక రూపాయలతో నవియెల్ల దిలికించి రావచ్చునట. మనకఱ్ఱిగిత్త నమ్మియైన మనమీయే డాదంతచూచుటకు బోవలయును.

"https://te.wikisource.org/w/index.php?title=పుట:Goopa_danpatulu.pdf/24&oldid=282538" నుండి వెలికితీశారు

		 ఈ పేజీలో చివరి మార్పు 7 నవంబరు 2019న 04:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

